
   Ăçта пулсассăн та яла манмастăп,

Ăçта кайсассăн та вăл асăмра.

Эп ял çынни пулнишĕн мухтанатăп,

Иртет пулсан та ĕмĕр хулара.

Унта мана тунсăхласа кĕтеççĕ

Чи хаклă та çывăх чĕресем:

Тавах Турра, эс сывă-ха, аннеçĕм,

Тавах Турра, эс йăрă-ха, аттем.



Хула çынни пулмашкăн пит çунаттăм,

Эп ăмсанаттăм унăн ырлăхне.

Пурна киле ак усăнчĕ çунатăм,

Час-час пăха пуçларăм ял енне.

Унта мана çĕр хут аса илеççĕ

Яра куна тунсăхлакан чунсем:

Тавах Турра, эс сывă-ха, аннеçĕм,

Тавах Турра, эс йăрă-ха, аттем.



Паян хула ырлăхĕнче пурнатăп,

Çапах тăван кĕтесĕм асăмра.

Кашни çулах çунатланса васкатăп

Тăван яла черетлĕ канура.

Унта мана кĕтсе ыр çул сунаççĕ

Япшар та тараватлă ватăсем:

Тавах Турра, эс сывă-ха, аннеçĕм,

Тавах Турра, эс йăрă-ха, аттем.

  